Atodiad 2: Gweledigaeth UNESCO ar gyfer Gwarchodfeydd Biosffer

Trefnodd UNESCO Gynhadledd Ryngwladol ar Warchodfeydd Biosffer, a gynhaliwyd yn Seville (Sbaen) yn 1995. Cynlluniodd y Gynhadledd Strategaeth Seville. Dyma ddarnau ohoni isod.

Mae’r broses UNCED wedi llunio gweledigaeth o weithio tuag at ddatblygiad cynaliadwy, ymgorffori gofal o’r amgylchedd a mwy o gyfiawnder cymdeithasol, gan gynnwys parch tuag at gymunedau lleol a’r doethineb a gasglwyd ganddynt.  

Mae ar y gymuned fyd eang angen gweld enghreifftiau ar waith sy’n encapsiwleiddio syniadau UNCED er mwyn hyrwyddo cadwraeth a datblygiad cynaliadwy fel ei gilydd. Dim ond wrth fynegi holl anghenion cymdeithasol, diwylliannol, ysbrydol ac economaidd y gymdeithas a thrwy eu seilio ar wyddoniaeth gadarn y gall yr enghreifftiau hyn weithio.  .

Mae gwarchodfeydd Biosffer yn cynnig esiamplau o’r fath. Yn hytrach na ffurfio ynysoedd mewn byd sy’n dioddef fwyfwy o effeithiau dynol difrifol, gallant ddatblygu’n theatrau i gymodi pobl a natur; gallant ddwyn gwybodaeth o’r gorffennol i anghenion y dyfodol; gallant arddangos sut i oresgyn problemau o natur sectoraidd a welir yn ein sefydliadau.  

Felly, mae gwarchodfeydd biosffer yn barod i ymgymryd â rôl newydd. Byddant, nid yn unig yn gyfrwng i bobl sy’n byw ac yn gweithio oddi mewn iddynt neu o’u cwmpas gael gwell perthynas gyda’r byd naturiol, ond byddant hefyd yn cyfrannu tuag at anghenion cymdeithas yn ei chyfanrwydd, trwy ddangos y ffordd tuag at ddyfodol mwy cynaliadwy. Dyma yw craidd ein gweledigaeth ar gyfer gwarchodfeydd biosffer yn yr unfed ganrif ar hugain. 

